
NOTA DE PRENSA (EMBARGADA ATA AS 19 HORAS DO 20 DE XUNO DE 2015)

A taxa de suicidio en Galicia supera en catro puntos & media estatal

Profesionais e usuarios denuncian a situacion de risco
do dereito asistencial de saude mental en Galicia

Santiago de Compostela, 20 de xufio de 2014. O sector da saude mental galego pon o foco na
sUa calidade asistencial e denuncia que a atencion sanitaria non esta garantida como dereito
para o conxunto da cidadania, a vez que reclama medidas para loitar contra o incremento de
suicidios da Comunidade. Asi o fixo na xornada que organizou o0 Movemento Galego da Saude
Mental hoxe, sdbado 20 de xufio, na Facultade de Psicoloxia da USC.

O médico de familia Pablo Vaamonde Garcia asegurou que o Real Decreto Lei 16/2012
recupera a figura de “asegurado”, suspendendo o dereito & atencidn sanitaria do conxunto da
cidadania, o que conduce a unha situacion de “exclusién sanitaria”. “Calculase que preto dun
millén de persoas quedan excluidas da cobertura sanitaria” e denunciou os copagamentos que
repercuten negativamente nas xa deterioradas economias das familias. Fuencisla Ladron de
Cegama Escudero, fiscal da area de Santiago de Compostela, reflexionou sobre a posibilidade,
coa actual regulacion, de aplicar como medida de proteccion da persoa con enfermidade
mental un tratamento ambulatorio involuntario.

Tamén achegou o seu punto de vista sobre este tratamento desde o Comité de Persoas con
Enfermidade Mental de Feafes (Federacion de Asociacions de Familiares e Persoas con
Enfermidade Mental de Galicia) Carlos Garcia Lampdn, que na sla intervencién denunciou
“casos de vulneracions de dereitos que se cometian e se cometen”. O psicélogo clinico Miguel
Anxo Garcia Alvarez asegurou que “a cuestion da contencion fisica das persoas na atencion
sanitaria € claramente insuficiente”, cualificandoa de “franco atraso”. “No Estado espafiol
atopamonos con insuficiencias importantes respecto das concepcions profesionais sobre esta
practica, do coflecemento da sUa extension, da valoracién do seu grave efecto sobre os
dereitos das persoas, da sta regulacion legal, por inexistente, a pesar das chamadas de
atencion do Defensor del Pueblo, e do desenvolvemento de medidas para avanzar na sUa
superacion”, concluiu.

Manuel Lago, economista de Comisions Obreiras e profesor de relacions Laborais da
Universidade da Corufia, afondou sobre a influencia que pode ter o Tratado de Libre Comercio
gue estan a negociar Estados Unidos e a Union Europea, cofiecido como o TTIP, nos servizos
publicos de salde, e que definiu como “unha ameaza”. Para Lago, “0 que se esta a negociar
non é una rebaixa arancelaria sen6n a desregulacion, isto é, a eliminacion de normas que
regulan dereitos de todo tipo, desde os laborais aos medio ambientais e tamén todo o que
poida supofier restricibns & denominada libre competencia, Iéase monopolios publicos na
prestacion de servizos”. Velai a clave da ameaza, dado que “os sistemas publicos de salde
europeos son unha area onde o capital privado considera que existe un enorme potencial de
negocio e de beneficios, de tal xeito que a incipiente privatizacion que xa estan sufrindo seria
potenciada si se aprobase o TTIP".

O suicidio en Galicia

Delia Guitian Rodriguez, psicologa clinica, alertou das cifras do suicidio na nosa Comunidade,
que foi a causa da morte de 394 persoas durante o 2014, de acordo cos datos do Instituto de
Medicina Legal de Galicia (IMELGA). “Os datos sobre suicidio, un ano mais, alértannos sobre a
grave situacion que estamos a vivir, xa que a taxa de suicidios segue a incrementarse na nosa
Comunidade. As guias de préctica clinica internacionais sinalan que a depresion maior € o
trastorno mental mais comunmente asociado & conduta suicida, e que no 90% dos casos de
suicidio existian trastornos mentais”, concluiu.

A taxa de suicidio en Galicia foi en 2014 de 14 casos por cada cen mil habitantes, 2 puntos por
riba da de 2013 (12,03 en Galicia fronte ao 8,3 no conxunto do Estado, que é o Ultimo dato
estatal difundido, publicado polo INE); e 4 puntos superior & de 2010 (9,81 suicidios por cada
cen mil habitantes). Guitian asegurou que estas cifras gardan relacion coas actuais
circunstancias econémicas, mais ainda cando organismos internacionais como a OMS
anunciaban que isto era previsible e que se debia atallar con medidas preventivas, e aseverou
gue “non se estan achegando os coidados nin a atencién adecuada & nosa poboacién”.

Benito Lopez-de Abajo Rodriguez, médico forense e xefe de servizo de Clinica Médico
Forense do IMELGA, achegou un estudo sobre o suicidio no territorio galego entre 2007 e
2014, onde evidenciou a notable suba da taxa de mortes autoprovocadas con respecto 4 media
estatal, moi por riba de moitas outras comunidades autébnomas. “Un 43% das persoas que se
suicidaron estiveron en contacto con Atencién Primaria, mentres que o 29% estivoo con
unidades de saude mental”. Sinalou, asi mesmo, que a porcentaxe de homes que se suicida
segue a ser moi elevada, 3 de cada 4. O psicologo clinico Gonzalo Martinez Sande expuxo
unha serie de explicacibns ao suicidio, con narrativas alternativas & “explicacion”
psicopatoloxica, como a anomia social desde a perspectiva da socioloxia de Durkheim, ou
unha achega desde a filosofia de autores como Améry ou Cioran, que establecian o debate
arredor da liberdade e da autonomia.

“O suicidio pode previrse”; esta foi a premisa da enfermeira especialista en salde mental,
Amparo Gonzalez Garcia, que relatou a sta experiencia no Programa de Intervencién Intensiva
en Conduta Suicida no Complexo Hospitalario de Ourense, Gnico destas caracteristicas en
Galicia. Este programa de caracter asistencial e preventivo atendeu ata a actualidade a mais
de 850 persoas, e esta dirixido a persoas con ideas ou intentos de suicidio. “A Organizacion
Mundial da Salde propuxo un plan de accion para a prevencion do suicidio, xa que se
converteu nun problema de saude publica”, asegurou.

O MGSM é un movemento civico que pretende a proteccion da saiude mental en Galicia e a
defensa da sUa atencién publica, ante o grave deterioro que esta a sufrir e o dano que se esta
a causar nos dereitos das persoas. Esta formado por mais de trescentos profesionais da salude
mental publica de Galicia, profesionais da Administracion de Xustiza, cidadans que comparten
a stia Declaracion, organizacions sindicais (CIG Saude, Federacién de Sanidade de CC. 00.),
Colexio Oficial de Psicoloxia de Galicia, Colexio de Educadoras e Educadores Sociais de
Galicia, organizacions de familiares e usuarios dos servizos de satude mental (Fonte da Virxe, A
Creba, ASDAN, Xaruma, ONG-Solidarios Anonimos, Dédalo, Albores, Alba), Xuices pola
Democracia, Union Progresista de Fiscais, Asociacion Galega de Médicos Forenses,
Asociacion de profesionais de drogodependencias e outras condutas aditivas, Asociacion
Galega para a Defensa da Sanidade Publica, Asociacion Galega de Medicina Familiar e
Comunitaria, Asociacién Nacional de Enfermeria en Saude Mental, Mesa Galega da Psicoloxia

Clinica, Asociacion Galega de Psicdlogos Internos Residentes, Asociacion de Psicologos

Clinicos do SERGAS, Equipo Boa Vida, Asociacién Galega de Saude Mental-Asociacion
Espafiola de Neuropsiquiatria.

Mais informacion na web http://movementogalegodasaudemental.blogspot.com.es

Se desexan ampliar informacién ou para a xestion de entrevistas, poden contactar co
Movemento Galego da Saude Mental:

Eliana Martins | 699 908 968 | comunicacion@copgalicia.org

